ՀԻՄՆԱՎՈՐՈՒՄ
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե (այսուհետ՝ Կոմիտե) է դիմել ՀՀ շրջակա միջավայրի նախարարությունը՝  Ախուրյան ջրավազանային տարածքային կառավարման բաժնի երեք աշխատողի համար ՀՀ Շիրակի մարզի Գյումրի քաղաքում համապատասխան տարածք հատկացնելու խնդրանքով:
Կոմիտեի կողմից Ախուրյան ջրավազանային տարածքային կառավարման բաժնի տեղակայման նպատակով առաջարկվել է ՀՀ Շիրակի մարզ, քաղաք Գյումրի, Մանուշյան փողոց թիվ 8 հասցեում գտնվող վարչական շենքից տարածք, սակայն հաշվի առնելով նշված շենքի կոմունալ հարմարությունների բացակայությունը՝ նման մեծ տարածքում փոքր բաժնի տեղակայումը ՀՀ շրջակա միջավայրի նախարարության կողմից դիտարկվեց ոչ նպատակահարմար և վերջինիս կողմից առաջարկվեց դիտարկել Պետական գույքի կառավարման կոմիտեի տնօրինության ՀՀ Շիրակի մարզ, գյուղ Ախուրյան հասցեում գտնվող վարչական շենքից տարածքի ամրացումը:
Ելնելով վերոգրյալից և հաշվի առնելով հարցի հրատապությունը՝ Պետական գույքի կառավարման կոմիտեի կողմից մշակվել է «Տարածք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է ՀՀ Շիրակի մարզ, գյուղ Ախուրյան հասցեում գտնվող վարչական շենքի 55.11 քառ. մետր մակերեսով տարածքը հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության շրջակա միջավայրի նախարարությանը՝ Ախուրյան ջրավազանային տարածքային կառավարման բաժնի տեղակայման նպատակով։ 
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
[bookmark: _GoBack]«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը, ինչպես նաև ծախսերի կրճատման նպատակով ապահովվելու է պետական համակարգի մարմինների կողմից Հայաստանի Հանրապետության պետական բյուջեի միջոցների հաշվին օգտագործվող ոչ պետական սեփականություն համարվող տարածքների փոխարինումը պետության սեփականություն համարվող համապատասխան տարածքներով։  



